
HAQSEVAR ONA YURT, MANGU BO`L OBOD!

Фахр

Қарор ва ижро

(Давоми 2-саҳифада)

(Давоми 2-саҳифада)

САММИТ СУРУРИ
Яна Қуёш Шарқдан чиқиб, оламга нур таратди,
Башарият диққатини Самарқандга қаратди.

Тўй ўткарди Ўзбекистон, саммит қилди ШҲТ,
Юртимизни юксалишнинг боши билди ШҲТ.

Дунё кўрди ўзбек қурган мустақил бу давлатни
Соҳибқирон пойтахт қилган Самарқандда савлатни.

Европаю Осиёни бирлаштирди бу саммит,
Элбошилар бошин қўшиб, сирлаштирди бу саммит.

Қамраб башар қирқ фоизин, катта кучга айланди,
Нодўстларнинг режалари бирдан пучга айланди.

Яна кўрди бутун олам бизнинг шахдам одимни,
Белин маҳкам туккан Раҳбар, яна милён ходимни.

Ўзбекистон, юксалишнинг эшикларин очавер,
Маънавият, тараққиёт уруғларин сочавер!

Султонмурод ОЛИМ,
Ўзбекистонда хизмат кўрсатган 

маданият ходими

(Давоми 2-саҳифада)

Маълумки, қишлоқ хў-
жалиги экинларидан юқори 
ҳосил ва сифатли маҳсулот 
олишнинг асосий негизи 
уруғчиликка боғлиқ бўлиб, 
уларни етиштириш, қайта 
ишлаш ҳамда навдорлик ва 
экинбоплик сифатларини 
назорат қилиш муҳим аҳа-
мият касб этади. Бу борада 
Вазирлар Маҳкамаси ҳузу-
ридаги Агросаноат мажмуи 
устидан назорат қилиш инс
пекциясига бир қанча 
вазифалар юкла-
тилган.

УРУ¢ НАЗОРАТИ –
ҲОСИЛ БАРАКОТИ

Республикада 2023 йил ҳо-
сили учун жамғарилган уруғлик 
донни сифатли қайта ишлаш 
(тозалаш, саралаш, дорилаш, 
қадоқлаш) борасида олиб бори-
лаётган ишлар билан кенг жа-

моатчиликни таништириш мақ-
садида инспекция томонидан 
“Ғалла – Алтег” АЖнинг Юқори 
Чирчиқ туманидаги “Дўстлик” 
уруғлик тайёрлаш цехига пресс-
тур ташкил этилди.

Пресс-тур давомида ом-
мавий ахборот воситалари 
ходимлари уруғлик цехи ва 
дала майдонларида бўли-
шиб, уруғлик донни саралаш, 
дорилаш, қадоқлаш ва экиш 

каби жараёнлар, ўрнатилган 
назорат тадбирлари билан 
яқиндан танишиш имконияти-
га эга бўлдилар.

“OPEN BUDGET”:
БИР ОВОЗГА...
БИТТА ПЕПСИ

Ишни изчил ривожлантириш борасида 
тадбиркорга хитойлик мутахассисларнинг 
кўмаги қўл келиб, улардан ускуналарни 
бошқариш ва иш ҳажмини қандай ошириб 
бориш сир-асрорларини ўрганишди. Бугун-
га келиб корхона полиэтилен ва полимер-
ларни қайта ишлаш – пластмасса қуйиш 
соҳасида кўп йиллик тажрибага эга корхо-
налардан бирига айланди. 

– Истеъмолчилар ишончини қозониш, 
уларнинг эҳтиёжига мос тарзда маҳсулот 
тайёрлаш учун доимий изланишдамиз, – 

дейди корхона раҳбари Усмон Исмоғилов. 
– Бугунги кунда корхонамизда маҳаллий хом 
ашёдан қарийб 150 турдаги сифатли ва ар-
зон маиший буюм ва маҳсулотлар тайёрлан-
моқда. Корхонамиз замон талабларига тўла 
жавоб берадиган ахборот ва рақамли техно-
логиялар билан жиҳозланган. 2018 йилнинг 
апрель ойида Ўзбекистон Республикаси 
миллий сертификатлаштириш тизимининг 
“Мувофиқлик сертификати”га эга бўлгани-
миз эса ишимизни янада кенгайтиришда қўл 
келмоқда.

Биргина солиқ органлари ходим-
лари томонидан шу йилнинг 31 август 
ҳолатига вилоят бўйича 49 минг 973 
фуқаро мазкур йўналишда рўйхатга 
олинди. Жумладан, саноат тармоқла-
ри, қишлоқ хўжалиги, ахборот ком-
муникация йўналишлари, маиший 

хизмат кўрсатиш ва халқ истеъмоли 
моллари ишлаб чиқариш каби соҳа-
ларда фуқароларнинг бандлиги таъ-
минланди.

Ҳудудлар бўйича: Бекобод тума-
нида 3 минг 547 нафар, Тошкент ту-
манида 3 минг 783 нафар, Чинозда 3 

минг 8 нафар, Зангиотада 3 минг 187 
нафар, Паркентда 3 минг 425 нафар, 
Янгийўл туманида 3 минг 69 нафар, 
Юқори Чирчиқда 2 минг 997 нафар ва 
Бўстонлиқда 2 минг 597 нафар фуқа-
ро ўзини ўзи банд қилганлар рўйхати-
да.

ЭКСПОРТИ  БОРНИНГ  ЭРТАСИ  БОР
Бозор талабини билиш, рақобатбардош ва 

кундалик истеъмол учун зарур бўлган маҳсу-
лотларни ишлаб чиқариш тадбиркорлик фао-
лиятининг ривожини таъминлайдиган муҳим 
жиҳатлардан бири саналади. Шуни илғай ол-
ган зангиоталик тадбиркор Рустам Исмоғилов 
туманнинг Эркин ҳудудида “Rum Plast” масъ
улияти чекланган жамиятига асос солди. 2010 
йилда иш бошлаган корхонада дастлаб 5 тур-
даги маиший истеъмол буюмлари ишлаб чиқа-
рилган.  Ўша кезларда атиги 4 киши меҳнат қи-
ларди.

¯збекистонда 
ишлаб чи‡арилган

Маълумки, Президентимизнинг 2020 йил 8 июндаги тегиш
ли қарорига мувофиқ, вилоятимизнинг туман-шаҳарларида 
аҳолини тадбиркорлик фаолиятига кенг жалб қилиш ва қону-
ний меҳнат фаолиятини амалга ошириш учун қўшимча шаро-
итларни яратиш бўйича самарали ишлар қилиняпти.

ИШСИЗЛИКДАН ПАНД ЕГАНЛАР – 
¤ЗИНИ ¤ЗИ БАНД £ИЛГАНЛАР

Изҳор

Ҳар бир инсоннинг ҳаётида 
ўчмас из қолдирадиган шун-
дай бир воқеалар бўлади-
ки, бутун умри давомида 
унга ширин хотираларни 
бахшида этади.

Менинг ҳаётимда ҳам 
шундай воқеа юз бердики, 
ҳали ҳамон ушбу кунлар-
нинг шукуҳи мени тарк эт-
гани йўқ. Жорий йилнинг 12 
август кунида Президенти-
миз Шавкат Мирзиёевнинг 
Бекобод шаҳрига ташрифи 
давомида улар билан уч-
рашиш ва дилдан суҳбат-
лашиш шарафига муяссар 
бўлдим.

Мулоқот чоғида шаҳри-
мизда, айниқса, “Янги ҳаёт”  
маҳалласида қисқа давр ичи-
да амалга оширилган бунёд-
корлик ва ободонлаштириш 
ишларидан  аҳолимиз рози 
эканлигини тўлқинланиб сўз-
лаб бердим. Бундай ишлар-
да маҳалламиз фаоллари-
нинг ўрни катта эканлигини 
таъкидлаб ўтдим.

Президентимиз Бекобод 
шаҳрида амалга ошири-
лаётган ишлар ҳали етар-
ли эмаслигини, олдимизда 
халқимизни чинакамига рози 
қилиш учун улкан вазифалар 
турганлиги, бунинг учун мо-
лиявий кўмак берилишини 
айтиб ўтдилар.

Ўзбекистон Республикаси 
Давлат Мустақиллигининг 31 
йиллиги муносабати билан 
камтарона меҳнатимиз юксак 
баҳоланиб, давлатимизнинг 
юксак мукофоти — “Дўстлик” 
ордени, шунингдек,  “Маҳал-
ла ифтихори” кўкрак нишони 
билан тақдирландим.

Албатта, бундай эътибор 
нафақат менга, балки жона-
жон диёримизнинг барча кек-
са ёшдаги отахон ва онахон-
ларига, яъни нуронийларга 
кўрсатилаётган эътиборнинг 
яна бир намунаси деб, била-
ман.

Яқинда эса маҳалламиз-
даги фаол 25 нафар нуро-
нийларга яна бир ғамхўрлик 
кўрсатилиб, Республика-
мизнинг диққатга сазовор  
Хоразм вилоятига зиёрат 
қилиш учун бепул саёҳат 
ташкил этиб берилди.

Бундай юксак ҳурмат ва 
эътибор учун Президенти-
мизга, унга камарбаста бўла-
ётган Тошкент вилояти ва 
Бекобод шаҳар ҳокимлиги-
га, Тошкент вилояти касаба 
уюшмалари ташкилоти бир-
лашмасига маҳалламиз аҳли 
номидан чуқур миннатдорчи-
лик изҳор этамиз.

Биз нуронийлар маҳалла 
ва шаҳримизни янада обод 
ва нурафшон бўлишида, 
ёшларимизнинг имон-эъти
қодли бўлиб вояга етишла-
рида, маҳалла тинчлиги ва 
хотиржамлигини сақлашда 
бор куч ва идрокимизни са-
фарбар этамиз.

Аҳмаджон РУСТАМОВ, 
“Дўстлик” ордени  соҳиби

Миннатдорлик
мамнунияти

В И Л О Я Т
Б Ў Й Л А Б

БЎКА туман ҳокимлиги мажлислар за-
лида туманда фаол меҳнат қилиб кела-
ётган ҳоким ёрдамчиларига Ўзбекистон 
Ре с п у бл и к а -
си Иқтисодий 
тараққиёт ва 
камбағалликни 
қ и с қ а рт и р и ш 
вазирининг та-
шаккурномала-
ри топширилди.

“Беш ташаббус олимпиадаси”нинг би-
ринчи мавсумида ғолиблар қаторидан жой 
олган ЧИРЧИҚ 
шаҳар ёшла-
ри учун  янги  
спорт майдони 
қурилиб, фой-
даланишга топ-
ширилди.

ТОШКЕНТ туманидаги 9-ихтисос
лаштирилган давлат умумтаълим макта-
бинининг 11-“Б” синфини тамомлаган 31 
нафар бити-
рувчиларнинг 
барчаси инс
титут, универ-
ситет, хусусий 
олий таълим 
муассасаси та-
лабаси бўлди-
лар.

ҚИБРАЙ тумани "Наврўз" маҳалла-
сидаги 46-умумий ўрта таълим мактаби 
инвестиция дастури доирасида 6 млрд. 663 
млн. сўм ҳамда саховатпеша ҳомийлар-
нинг қўшимча 
м а б л а ғ л а р и 
эвазига барча 
қулайликларга 
эга замонавий 
бино кўрини-
шида қад рост-
лади.

ЧИНОЗ туманидаги 21, 23, 28, 35, 
36-умумтаълим мактабларига "Бир милли-
он дастурчи" лойиҳаси доирасида маҳал-
лий бюджет 
м а б л а ғ л а р и 
ҳисобидан ком-
пьютер жам-
л а н м а л а р и 
топширилди.

Жараён

Қулайлик

Дилёрбек машҳур грузин ёзув-
чиси Нодар Думбадзенинг “Абади-
ят қонуни” асаридаги ёш Бачана-
нинг қисматини ёдимга солди. Сил 
касалига дучор бўлган бола шифо-
кор ҳузурига боради. Унга шифо-
кор касалликни бартараф этувчи 
дори-дармон ёзилган рецептни 
тутади. Бола ёзувни ўқиркан, дори 
сотиб олишга қурби етмаслигини 
билиб, қоғозни стол устига қўяди 
ва аста чиқиб кетади. Бу ҳолатга 
чидолмаган шифокор қоғозни май-
далаб улоқтиради. Асарнинг мана 
шу жойида эндигина 15 ёшни қар-
шилаган Бачананинг оғир турмуш 
шароитда яшаши маълум бўлади.

Жаҳон адабиёти дурдонаси кўз-
ларингизни ёшлатади. Шукрки, бугун 
давлатимизда болалар саломатлиги 

учун қатор ишлар амалга оширил-
моқда.

Тошкент туманининг Ҳасанбой 
қишлоғида жойлашган болалар 
сиҳатгоҳи бундан ярим аср муқад-
дам барпо этилган бўлиб, ер май-
дони 5,2 гектарни ташкил этади. 
Сиҳатгоҳда олиб борилаётган қури-
лиш ишлари билан йўл-йўлакай та-
нишдик. Ҳовли саҳнига олиб чиқиб 
қўйилган (чамаси 30-40 йил аввал-
ги) парта, стол-стуллар омонатгина 
қилиб териб қўйилган. Қаршимизда-
ги бино тегсанг тўкиламан, деб ту-
рибди.

Президентимизнинг жорий йил-
нинг 22 январидаги тегишли қа-
рорига асосан сиҳатгоҳ инвести-
ция дастурига киритилган бўлиб, 
реконструкция, капитал таъмирлаш 

ва қайта қуриш ишлари учун 39,5 
млрд. сўм маблағ ажратилган. 
Реконструкция ишлари эса 2022-
2023 йилларга мўлжалланган.

– Сиҳатгоҳимиз 150 ўринли 
бўлиб, 3-18 ёшли сил касали билан 
оғриган болалар реабилитация қи-
линади, – дейди сиҳатгоҳ раҳбари 
Феруза Йўлдашева. – Бемор бола-
ларда даволаниш 3 ойдан 6 ойгача 
давом этганлиги боис, ўқув жараё-
ни билан биргаликда олиб борила-
ди.

Айни пайтда сиҳатгоҳда 50 нафар  
мактабгача таълим ёшидаги, 90 на-
фар мактаб ёшидаги ўқувчи таҳсил 
олмоқда. Уларга 17 нафар педагог 
таълим беради.

Сиҳатгоҳда даволанаётган бола-
ларга давлат томонидан мунтазам 

равишда озиқ-овқат маҳсулотлари, 
ётоқ кўрпалари ажратиб келинган.

Шу ўринда бир гап... Наҳотки шу 
чоққача бу масканга биронта раҳ-
барнинг оёғи тегмаган, сиҳатгоҳнинг 
афтодаҳол ҳолатидан хабар топ-
маган бўлса? Масъуллар ташаббус 
учун бел боғламаганидан, манаман 
деган ҳасанбойлик саховатпешалар 
ҳомийлик кўрсатишмаганидан ран-
жидик. Шундоқ ҳам бу касаллик би-
лан оғриган болаларнинг кўпчилиги 
ижтимоий ҳимояга муҳтож оила фар-
зандлари эканлиги кўриниб туриб-
ди-ку.

Дарвоқе, мақолада Бачана ҳақи-

да тўхталгандик. Тоғ ҳавосида эчки 
сути ичиб, эътибор ва ғамхўрлик-
дан тез соғайган Бачана келажакда 
машҳур журналист бўлиб етишади.

Халқимизда дард меҳмон деган 
гап бор. Ким билсин, бугун сиҳат-
гоҳда даволаниб шифо топган бо-
лалар кун келиб бир ташкилотнинг 
раҳбари, тадбиркору фермер бўлиб 
улғайишса... Эллик икки йилда би-
ринчи маротаба таъмирланаётган, 
қайта қад ростлаган масканга яна ке-
лиш ниятидамиз.

Нигора ЎРОЛОВА
/Тошкент ҳақиқати/

Р. ГАЛИЕВ олган сурат

ЯРИМ АСР £АРОВСИЗ £ОЛГАН МАСКАН
Тошкент туманида жойлашган вилоят 

Болалар фтизиатрия сиҳатгоҳи айни кун-
ларда қурилишлар майдонига айланган.

Оҳангаронлик Дилёрбек Абдусаттаров-
нинг оиласида сил касалликлар билан 

оғриганлар бор. Шу боис у икки ойдан бери 
мазкур сиҳатгоҳда даволанмоқда. Дилёр-
бекнинг айтишича, доимий ғамхўрлик, 
махсус йўриқнома асосида бериладиган  
5 маҳал овқат уларни тезроқ соғайиш
ларига кўмак бўлмоқда.

(Давоми. Бошланиши 1-саҳифада)

Уруғлик тайёрлаш цехи-
га ташриф буюрганимиз-
да фермер хўжаликларига 
дон тарқатилаётган жара-
ён устидан чиқдик. Бизни 
кутиб олган шахобча му-
дири Азиз Толипов жараён 
қандай амалга оширилиши 
ҳақида сўзлаб берди.

– Уруғлик дон учун экил-
ган буғдой ўриб олингандан 
сўнг цехга келганда 5 хил 
нав ва 4 авлодга ажрати-
либ, омборларга жойлашти-
рилади. Киришда албатта 
буғдойдан намуна олиниб, 
бир қанча талаблар асосида 
лаборатория текширувидан 
ўтказилади. Сўнг дорилаш 
бошланади. Бунда дастлаб 

буғдой 3 та элакдан ўтка-
зилиб, тозаланади. Дори 
сепилгач эса 2-3 ой тин-
дирилади. Қадоқлашдан 
олдин намуна олиниб яна 
қайта лабораторияда тек-
ширилади. Ходимлар томо-
нидан хулосалар берилгач, 
қадоқлаш учун сертификат 
олинади. Мазкур сертифи-
катсиз буғдойни экиш мум-
кин эмас.

6 минг тонна сиғимга 
эга мазкур шахобча вило-
ятимизнинг Юқори Чирчиқ 
ва Янгийўл туманларидан 
уруғлик учун донни қабул 
қилиб, шу туманлар билан 
биргаликда яна Қибрай, 
Тошкент ва Зангиота туман-
ларига ҳам тайёр уруғлик 
дон етказиб берар экан. 
Азиз аканинг айтишича, бу 
йил Туркиядан янги техни-
ка олиб келинибди. Энди-
ликда у орқали аввалги-
сига нисбатан 30-50 тонна 
кўпроқ донни дорилашга 
эришишмоқда.

Цех фаолияти билан та-
нишгач, Ийк ота ҳудудида 
жойлашган "Ферузбек плюс" 
фермер хўжалиги даласига 
йўл олдик.

– Уруғ қанча эрта экилса, 
унумдорлиги шунча юқори 
бўлади, – дейди хўжалик 
агрономи Дилшод Азимхў-
жаев. – Ғалла экиладиган 
умумий майдонимиз 64 гек-
тар бўлиб, бугунга қадар 22 
гектар ерга "Гром" навини 
экдик. Ушбу нав Красно-
дар қишлоқ хўжалиги инс
титутида яратилган бўлиб, 
ўртапишар, ҳосилдорлиги 
юқори ва барқарордир.

Далада хўжаликка тегиш
ли техникалар бирин-кетин 

ҳаракатланмоқда. Иккитаси 
ерни шудгорласа, бошқаси 
тупроқни майин ҳолга кел-
тирмоқда. Кетидан уруғ қада-
либ, дори сепилмоқда. Агро-
номнинг айтишича, гектарига 
220-250 кг. уруғ экилаётган 
экан. Буғдойнинг унумдорли-
ги ва яхши туплаши учун ка-
лий ҳамда фосфор каби бир 
қанча ўғитлар сепиляпти.

Хўжаликнинг умумий 
ер майдони 230 гектар бў-
либ, фақат ғалла ва пахта 
етиштирилади. Бу йил ғал-
ладан кутилгандан ортиқ ҳо-
сил олинди. Энди келаси йил 
ҳосили учун бугундан замин 
яратиляпти.

Пресс-тур кутилгандан 
ҳам қизиқарли ва фойдали 
бўлди. Ун ва ун маҳсулотла-
рини истеъмол қилиш осон, 
аммо унгача бўлган даврда 
машаққатли меҳнат борлиги-
нинг гувоҳи бўлдик.

Нозима РАСУЛОВА
/Тошкент ҳақиқати/

Аброр ЭСОНОВ 
олган суратлар

УРУҒ  НАЗОРАТИ –
ҲОСИЛ  БАРАКОТИ

КОРХОНАНИНГ 
ҚЎШҚАНОТЛАРИ

Тошкент туманидаги “Мустақиллик” 
маҳалласида жойлашган “Abfer unitex” 
оилавий корхонаси шу ҳудудда яшовчи 
хотин-қизларни иш билан таъминлаб, 
оилаларнинг иқтисодий барқарорлиги-
ни сақлашга кўмаклашмоқда. 

Корхона раҳбари Феруза Зарипова-

нинг таъкидлашича, бу ерда 8 
хил йўналишда 70 турдаги за-
монавий кийим-кечаклар тай-
ёрланади. Қувонарлиси, кор-
хонанинг республикамизнинг 

деярли ҳар бир вилоятидаги йирик 
савдо мажмуалари билан шартномаси 
бор.

– Иш бошлаганимизга 3 йил бўлди, 
– дейди корхона раҳбари Ф. Зарипова. 
– Ишлаб чиқариш корхонаси 80 ўринга 
мўлжалланган бўлиб, айни вақтда 30 
нафар хотин-қиз фаолият юритмоқда. 
Дастлаб ёш кадрлар билан ишлаш 
бирмунча қийинчилик туғдирди. Улар-

нинг қўлидан иш келгунча мутахас-
сисларга бириктирдик, малакаларини 
оширдик. Натижа биз кутгандан юқори 
бўлди. Асли пойтахтликмиз. 10 йил мо-
байнида Тошкент шаҳрининг Юнусо-

бод даҳасида кичик цех 
ташкил этиб ишладик. 
Аммо иш жойининг тор-
лиги, ижара борасидаги 
айрим масалалар иши-
мизга тўсиқ бўлди. Шун-
дан сўнг мазкур туман-
да корхона биносини 
қуриб, ишга киришдик.

 Феруза ва турмуш 
ўртоғи Аброрбек кор-
хонанинг қўшқанотла-
ри. Мутахассисликлари 
текстиль йўналишида 
бўлгани ишни тўғри таш-

кил этиш ва замонавий дизайнлар 
яратишда қўл келди. Ҳозирда корхона 
маҳсулотлари МДҲ давлатларига ҳам 
экспорт қилинмоқда.

ЗУЛФИЯНИНГ ЎРДАКЛАРИ 
ИККИ МИНГДАН ОШДИ

Ўрта Чирчиқ туманидаги "Халқобод" 
маҳалласида яшовчи Зулфия Бойма-
кова ҳам жорий йилнинг май ойида 

хонадонида паррандачиликни йўлга 
қўйди. Натижалар чакки эмас. Зулфия 
опанинг наслли ўрдаклари сони ҳозир-
да 2 минг 200 тага етди.

– Тадбиркорлигимни ривожлантири-
шимда маҳалламиздаги ҳоким ёрдам-
чиси Ағзам Арзиқуловнинг ҳиссаси кат-
та бўлди, – дейди Зулфия опа. – Унинг 
ташаббуси билан "Ҳар бир оила тад-
биркор" дастури асосида 3 йил муддатга 
14 фоизли 66 миллион сўм имтиёзли кре-
дит олишга эришдим. Ажратилган маблағ 
ҳисобидан паррандаларга озуқа етказиб 
берувчи махсус транспорт сотиб олдик. 
Кунига 1 минг 200 – 1 минг 500 дона ту-
хумни озиқ-овқат дўконларига улгуржи 
нархларда етказиб бермоқдамиз.

– Май ойида олган жўжаларимиз 
гўштга тайёр, – дейди Зулфия опа-
нинг турмуш ўртоғи Ёдгор Абдул-
лаев. – Пекин ўрдаклари икки ой 
ичида 3,6 кг.гача тош босади. Айни 
кунда уларнинг 700 таси етилган. На-
сиб қилса, 15 миллион сўм даромад 
олишни кўзлаяпмиз.

 Келгуси йилда 30-40 мингта ўрдак 
жўжа очиришни мақсад қилганмиз.

Юқорида таъкидлаб ўтган тадбир-
корлар бугун нафақат ўзини, балки 
оила аъзолари ва қўни-қўшниларини 
ҳам иш билан банд этган.

Тадбиркорликни касб этганлар ви-
лоятимизнинг барча ҳудудларида кўп
лаб топилади. Биз эса уларнинг фа-
олияти билан галма-гал таништириб 
боришда давом этамиз.

Нигора ЎРОЛОВА
/Тошкент ҳақиқати/

– Ҳозирги кунда ижти-
моий ҳимояга муҳтож 
хотин-қизларни касб-ҳу-
нарга ўргатиш маркази-
мизда «Аёллар дафта-
ри», «Ёшлар дафтари»да 
рўйхатда турувчи 45 на-
фар аёлга касаначилик 
асосида миллий қўғирчоқ 
тикишни ўргатмоқдамиз, 
– дейди тадбиркор. – Бу-

юртма бўлса кўрпа, аёл-
лар либослари, пардалар 
ҳам тайёрлаймиз.

Дарвоқе, марказ то-
монидан тайёрланаёт-
ган миллий  маҳсулотлар 
қўшни  Қозоғистон, Тожи-
кистон давлатларига ҳам 
эскпорт қилинмоқда.

Султонбой ДЕҲҚОНОВ 
олган сурат

Бекобод шаҳри «Пахтакор» маҳалласида-
ги «Мурувват-кўмак» масъулияти чекланган 
жамият – «Жасорат» медали соҳиби,  бола-
ликдан ногиронлиги бўлган Хосият Омоно-
ванинг ташаббуси билан ташкил этилган.

ЖАСОРАТЛИ АЁЛЛАР

Аҳамиятилиси, корхона маҳсулотлари на-
фақат ички, балки кўплаб хорижий бозорларда 
ҳам ўз ўрнини топмоқда. Кўплаб турдаги маҳ-
сулотлар Қозоғистон, Қирғизистон, Тожикистон 
республикаларига етказилмоқда. Шунингдек, 
яна бир қатор Мустақил Давлатлар Ҳамдўстлиги 
давлатлари билан савдо алоқалари йўлга қўйил-
моқда. Насиб этса, “Ўзбекистонда ишлаб чиқа-
рилган” ёрлиғи билан бирламчи ва экологик тоза 
хом ашёдан ишлаб чиқарилаётган “Rum Plast” 
маҳсулотлари ташқи бозорларда ҳам ўз ўрнини 
эгаллайди.

20 кишилик жамоа меҳнат қилаётган корхона-
да ишлаб чиқариш жараёни тўлиқ автоматлаштирил-
ган. Ўтган йили Хитойдан келтирилган учта замонавий 
қуйиш дастгоҳи ва янги турдаги қолиплар ишчиларга 
енгиллик яратиш баробарида иш ҳажмининг ортишига 
ҳам хизмат қилмоқда.

Нозима РАСУЛОВА
/Тошкент ҳақиқати/

ЭКСПОРТИ  БОРНИНГ  ЭРТАСИ  БОР

ИШСИЗЛИКДАН ПАНД ЕГАНЛАР – 
¤ЗИНИ ¤ЗИ БАНД £ИЛГАНЛАР

Бандлик

Ижтимоий ҳимоя

MOBIL – ID
тизими жорий 

этилади
Вазирлар Маҳкамасининг 

“Ўзбекистон Республикасида 
жисмоний шахсларни иден-
тификациялашнинг Мобил-ID 
тизимини жорий этиш чо-
ра-тадбирлари тўғрисида”ги 
қарорига мувофиқ, давлат 
хизматларидан фойдаланиш 
учун шахсни идентифика-
циялашнинг мавжуд тизим 
ва воситаларига қўшимча 
равишда жисмоний шахсни 
идентификациялашнинг Мо-
бил-ID тизими жорий этила-
ди.

Шахсни Мобил-ID тизими ёрдами-
да идентификациялаш фуқаронинг 
хоҳишига кўра, давлат хизматлари 
маркази ёки нотариал идора томо-
нидан ёхуд Ягона интерактив давлат 
хизматлари порталининг мобил ило-
васи орқали амалга оширилади.

Бу учун фуқаро бевосита Марказ 
ёки нотариал идорага мурожаат қила-
ди. Шахсни тасдиқловчи ҳужжатнинг 
асли тақдим этилади ҳамда Марказ 
ёки нотариал идора ходими томони-
дан фуқаронинг юзи рақамли фор-
матда расмга туширилади, электрон 
шаклда қўл бармоғи изи олинади ва 
мобил телефон рақами ЯИДХПдаги 
шахсий кабинетга боғланади. 

Мобил-ID тизими ёрдамида иден-
тификациядан ўтиш учун фуқаро 
томонидан ЯИДХПнинг мобил ило-
васидан фойдаланилганда масофа-
дан биометрик идентификациялаш 
(Face-ID) усули ёки ID-картадаги 
электрон рақамли имзо қўлланила-
ди ҳамда мобил телефон рақами 
ЯИДХПдаги шахсий кабинетга бепул 
боғланади.

Бевосита Марказлар ёки нотариал 
идора орқали фуқароларни Мобил-ID 
тизимига идентификация қилиш 2022 
йил 31 декабрга қадар тўлов ундирил-
масдан, 2023 йил 1 январдан бошлаб 
базавий ҳисоблаш миқдорининг 2 
фоизи миқдорида бир марталик тўлов 
ундирилган ҳолда амалга оширилади.

Мобил-ID тизими фойдаланувчи-
лари электрон рақамли имзони қўл-
ламаган ҳолда барча давлат хизмат-
ларидан (бундан кредитлаш соҳасида 
кўрсатиладиган молиявий хизматлар 
мустасно) фойдаланиши мумкин. 
Фуқаронинг ЯИДХПдаги шахсий ка-
бинетига юбориладиган барча хабар-
номалар унинг хоҳишига кўра ва бел-
гиланган тўловлар асосида Мобил-ID 
тизими орқали идентификацияланган 
мобил телефон рақамига SMS-хабар 
шаклида юборилади. 

Абдуқодир МУСЛИМОВ олган суратлар.

Эълонлар

Ўзбекистон касаба уюшмалари Фе-
дерациясининг Тошкент вилояти Кен-
гашида “Энг намунали иш берувчи 
аёл” танловининг вилоят босқичи бў-
либ ўтди.

Мазкур танловдан мақ-
сад хотин-қизларнинг му-
аммо ва мурожаатларини 
ҳал этиш, янги иш ўринла-
ри яратиш жараёнида фаол 
иштирок этган  тадбиркор-
ларни муносиб рағбатлан-
тиришдир.

Танловнинг туман ва 
шаҳар босқичларида  200 
нафардан ортиқ тадбиркор-
лар ғолиблик учун баҳслаш-

ган бўлса, вилоят босқи-
чида 22 нафар тадбиркор 
хотин-қиз иштирок этди.

Якуний натижалар-
га кўра, Ангрен шаҳрида 
фаолият олиб борувчи  
“Shahliya” МЧЖ  раҳба-
ри Шоҳиста Мадиёрова 
1-ўринни эгаллади.

Ғолиб ва совриндорлар-
га диплом ҳамда эсдалик 
совғалар топширилди.

ШО¥ИСТА –
ТАНЛОВ  ҒОЛИБИ

Офарин!

Эшитдингизми?

– Мазкур мусобақа вилоятимиз спорти 
тарихида янги саҳифа очди, – дейди Тош-
кент вилояти спортни ривожлантириш 
Бош бошқармаси бошлиғининг ўринбоса-
ри Азамат Туробов. – Боиси, баҳсларда 
иштирок этган 15 нафар спортчимиз 8 
та олтин, 5 та кумуш ҳамда 8 та бронза, 
жами 21 та медални қўлга киритди. Ушбу 
натижа ҳудудларда спортга юқори дара-
жада эътибор қаратилаётганини кўрсата-
ди.

Оққўрғонлик Маҳлиё Абдуманнопова 
ҳам мазкур мусобақада спортнинг кик-
боксинг йўналишида юртимиз шарафини 
муносиб ҳимоя қилиб, якунда кумуш ме-
дални қўлга киритди.

18 ёшли Маҳлиё ёшлигида акалари-
нинг спорт тўгарагига қатнашаётганини 
кўриб, спортга ўзгача меҳр қўяди. Буни 
пайқаган ота-онаси 2014 йилда уни ўзи 
таҳсил олаётган 9-cонли умумтаълим 
мактабидаги кикбоксинг тўгарагига бери-
шади. Маҳлиё у ерда Жамшид Арслонов-
дан қўл жангидан сабоқ олади.

Маҳлиё машғулотлар жараёнида қо-
билияти билан бошқалардан ажралиб ту-

рар, ҳеч қачон ўз устида ишлашдан 
тўхтамасди. Бу эса бир йил ўтиб ўз 
мевасини берди.

2015 йилда Маҳлиё Самарқандда 
“Амир Темур кубоги” мусобақасида ишти-
рок этди ҳамда дебют турнирида бронза 
медалини қўлга киритди. Шундан кейин, 
у бирин-кетин мамлакат биринчиликла-
рида омадли иштирок этиб, терма жамоа 
мураббийлари назарига тушди.

– Бошида жуда ҳам қийналганман, 
– дейди қаҳрамонимиз. – Бироқ мураб
бийим ҳеч нарсага осонликча эришиб 
бўлмаслигини такрорлаб, тинимсиз 
меҳнатларим бир куни албатта ўз сама-
расини беришига ишонтирардилар. Вақт 
ўтиб, улар айтган гап қанчалик тўғрили-
гига амин бўлдим. Спортчи ҳар бир му-
собақадан қандайдир хулоса чиқариши 
лозим. Шундагина мағлубият ҳам муваф-
фақиятга эришиш учун ташланган дадил 
қадам бўлади.

2018 йил қаҳрамонимиз учун му-
ваффақиятли бўлди. Сабаби, у илк бор 
халқаро майдонларда юртимиз шарафи-
ни ҳимоя қилди. Хусусан, Малайзияда 

ўтказилган халқаро мусобақада кумуш 
медални қўлга киритган бўлса, ўша йили 
Қирғизистон мезбонлик қилган навбат-
даги халқаро мусобақада барча рақиб
ларини мағлуб этиб, олтин медалга эга 
чиқди.

2022 йилда эса ёшлар ўртасидаги 
Жаҳон чемпионатида қўлга киритган ол-
тин медали унга Туркия мезбонлик қилган 
V Ислом бирдамлиги ўйинларида ишти-
рок этиш имкониятини тақдим этди.

Айни пайтда қаҳрамонимиз келгуси 
мусобақаларга пухта тайёргарлик кўр-
моқда. Умид қиламизки, унинг ҳозирга қа-
дар эришган муваффақиятлари бошла-
ниши, холос.

Суҳробжон САДИРОВ
/Тошкент ҳақиқати/

Жорий йилнинг август ойида Туркиянинг Конья шаҳрида ўтка-
зилган спорт бўйича V Ислом бирдамлиги ўйинлари юртимиз 
спортчилари учун муваффақиятли келди. 56 давлатдан 4 минг 
200 нафар спортчи иштирок этган мусобақада делегациямиз 
51 та олтин, 42 та кумуш ва 65 та бронза, жами 158 та медаль 
билан умумжамоа ҳисобида мезбонлардан сўнг иккинчи 
ўринни эгаллади ва комплекс мусобақаларда ўз тарихидаги 
энг яхши натижани қайд этди. Қувонарлиси, ушбу мусобақа-
да вилоятимиз спортчилари ҳам бор.

ДАСТЛАБКИ  ҚАДАМНИНГ
ЗАЛВОРИ

Интилиш

Паркент туманидан XVI асрнинг охири – XVII 
асрнинг бошларига оид хазина топилди.

Туманда яшовчи 
Насиба Бегматова 
жорий йилнинг 16 сен-
тябрь куни ўз уйининг 
ҳовлисида ўра қазди-
раётганда кўкариб, 
занглаб кетган мис 
тангалар хазинасини 
топиб олган.

Хазина мутахас-
сислар, уй эгала-
ри ва археолог 
г у в о ҳ л и г и д а 
саноқдан ўт-
казилиб, улар-
нинг сони 939 
та эканлиги 
аниқланган.

Шунингдек, танга-
лар топилган жойдаги тупроқ 
орасидан ўлчами 25х25х5 

сантиметр бўлган пишиқ 
ғишт бўлаги, мовий рангда 
сирланган ва сирсиз идиш
ларнинг майда парчалари 
ҳам чиққан.

Банк картасининг амал қи-
лиш муддатини техник жиҳат-
дан узайтириш имкони йўқ.  Шу 
сабабли, янги банк картасини 
эмиссия қилиш учун фуқаро 
банкка ариза бериши керак. 
Бу масофадан туриб хизмат 
кўрсатиш каналлари (расмий 
веб-сайтлар, мобил иловалар 
ва бошқалар) орқали амалга 
оширилиши ҳам мумкин. Шуни 
эсда тутиш керакки, барча 
банклар ҳам мазкур хизматлар-
ни таклиф қилмайди. Шунинг 
учун банк-эмитент билан боғла-
ниш лозим.

Муддати тугаган картада 

қолган пуллар бу карта бирикти-
рилган ҳисоб рақамида туради.  
Муддати ўтган банк карталарини 
ташламаслик тавсия қилинади.

Сабаби, картада чоп этилган 
магнит чизиқ, ҳарф кодлари ва 
голограммаларда карта боғлан-
ган банк ҳисоби ҳақидаги маълу-
мотлар мавжуд. Агар карта ха-
керлар қўлига тушиб қолса, улар 
бундан яхшигина фойдаланиши 
мумкин.

Шунингдек, мижозларнинг 
банк картаси йўқотилганда ёки 
банк картасининг амал қилиш 
муддати тугаётганда янгисига 
алмаштириш ёхуд янги банк 

карталарини очиш борасида 
тижорат банклари томонидан 
ушбу масалалардаги мурожа-
атларни масофадан туриб (он-
лайн) қабул қилиш имконияти 
яратилган.

Бунда иш ҳақи ва унга тенг
лаштирилган тўловлар лойи
ҳаси доирасидаги банк кар-
талари бўйича корхона ёки 
ташкилотларнинг бош ҳисоб-
чиси ёки корхонанинг ишончли 
вакили тегишли маълумотлар 
билан хизмат кўрсатувчи банк 
филиалига мурожаат қилади.

Аҳолининг шахсий банк кар-
талари бўйича эса, мижоз ахбо-

рот коммуникация тизимлари 
орқали тегишли банкка муро-
жаат этади. Тижорат банклари 
тўловларни амалга ошириш 
учун мижознинг банк картасини 
мобил телефон рақамига бирик-
тиради.

Картани эмиссия қилган 
(чиқарган) банк мижозларга ет-
казиб бериш учун почта ёки ин-
кассация хизмати ёхуд бошқа 
имкониятлардан фойдаланиши 
мумкин.

Муддати тугаган эски кар-
та янгиси олинаётганда банкка 
топширилади ва у ерда йўқ қи-
линади.

ЭНДИ ФУ£АРО НАФА£А 
УЧУН БИРОРТА ДАВЛАТ 
ОРГАНИГА МУРОЖААТ 

£ИЛМАЙДИ
Давлатимиз раҳбарининг 

жорий йилнинг 17 февралида 
“Ногиронлиги бўлган шахслар-
ни ҳамда аҳолининг ижтимоий 
ҳимояга муҳтож қатламларини 
қўллаб-қувватлашнинг қўшимча 
чора-тадбирлари тўғрисида”ги 
Фармонига кўра, ногиронлиги 
бўлган шахслар, айниқса, дои-
мий равишда ўзгалар парвари-
шига муҳтож бўлган болаларни 
парваришлаётган оилаларни 
давлат томонидан ижтимоий 
қўллаб-қувватлаш тизимини 
янада такомиллаштириш, ижти-
моий ёрдамнинг замонавий 
механизмларини амалга оши-
ришда янги ёндашувларни жо-
рий этиш белгиланган.

Пенсия жамғармаси матбуот 
хизматининг маълум қилишича, 
мазкур фармоннинг 4-бандига 
мувофиқ, жорий йилнинг октябрь 
ойидан бошлаб 18 ёшгача ноги-
ронлиги бўлган болалар ва имму-
нитет танқислиги вируси келтириб 
чиқарадиган касалликка чалинган 
18 ёшгача болаларга тўланадиган 
нафақаларни ҳамда парвариш
лаш нафақасини фуқаролардан 
ҳеч қандай мурожаат талаб этил-
масдан “проактив” шаклда тайин-
лаш тизими жорий этилмоқда.

Молия вазирлиги ҳузурида-
ги бюджетдан ташқари Пенсия 
жамғармаси томонидан фуқаро-
нинг мурожаатисиз давлат хизмат-
ларини "проактив" шаклда кўрса-
тиш амалиёти Ўзбекистонда илк 
маротаба амалга оширилмоқда.

Яъни, фуқаро нафақа тайин-
лаш учун бирорта давлат органига 
мурожаат қилмайди. Бунда, на-
фақа тайинлаш учун барча маълу-
мотлар Молия вазирлиги ҳузури-
даги бюджетдан ташқари Пенсия 
жамғармаси томонидан тегишли 
вазирлик ва идораларнинг ахборот 
тизимларидан электрон шаклда 
олинади. 

Маълумот ўрнида айтиш жоиз, 
ушбу тартиб жорий қилиниши би-
лан бир йилда ўртача 70 мингдан 
зиёд фуқароларнинг нафақа та
йинлаш учун мурожаат қилиш 
амалиёти бекор қилинади. Ушбу 
ижтимоий тўловлар ахборот ти-
зимларидан олинган маълумотлар 
асосида автомат равишда тайин-
ланади.

Дарвоқе

Тошкент шаҳри, Мирзо 
Улуғбек тумани, Жумҳури-
ят машинасозлик бўйича 
ишлаб чиқариш ўқув мар-
кази (ҳозирда Менделеев 
номидаги кимё-технология 
университети филиали) то-
монидан 1992 йилда Исмаи-
лов Хасан Икрамович но-
мига берилган № 0449276 
(рўйхат рақами 1088) рақам-
ли диплом йўқолганлиги са-
бабли

БЕКОР ҚИЛИНАДИ.

Тошкент вилояти, Қибрай 
тумани, “Қибрай” МФЙ, Як-
ка-чўп 9-тор кўчасидаги 2А 
уйга тегишли Рахманов Бах-
тиёр Расулжанович номига 
берилган кадастр ҳужжатла-
ри йўқолганлиги сабабли

БЕКОР ҚИЛИНАДИ.

П.Ф.Боровский номидаги 
тиббиёт коллежи томони-
дан 2015 йилда Хурсанова 
Хуршидабону Бахриддин 
қизи номига берилган К № 
4032342 (рўйхат рақами 
1354) рақамли диплом ва 
иловаси йўқолганлиги са-
бабли

БЕКОР ҚИЛИНАДИ.

Паркентдан
хазина 

топилди

Банк картангизнинг амал қилиш 
муддати тугаган бўлса...

Бугун деярли барча фуқароларнинг қўлида банк пластик 
картаси бор. Белгиланган тартибга кўра, ушбу карта 

банк томонидан маълум (ҳозирда Ўзбекистонда асосан 5 йил) 
муддатга берилади. Исталган банк пластик картасида амал 
қилиш муддати мавжуд. Муддати тугаган карталар, табиийки, 
фуқарога керак эмас.

Билиб қўйган яхши

“OPEN BUDGET”:
БИР ОВОЗГА... БИТТА ПЕПСИ

Яқинда қишлоқда яшайдиган аммам қўнғироқ 
қилиб, телефон рақамимга смс код келишини, 
ўша кодни унга айтишимни сўради. Қизиқиб са-
бабини сўраганимда, “Очиқ бюджет”да маҳал-
ладаги мактабни қайта таъмирлаш учун овоз 

йиғяпмиз”, дея тушунтирди. Шундан кейин адашмасам 
10 дан зиёд дўст-яқинларим ушбу масала бўйича муро-
жаат қилишди. Қизиқ, ушбу лойиҳани амалга татбиқ қи-
лаётганлар овоз йиғиш жараёнини шаффоф ўтиши учун 
қандайдир чора ўйлаб топганми?

Шу кунларда ижтимоий тар-
моқда “Open budget” (“Очиқ бюд-
жет”) лойиҳаси, унга овоз йиғиш 
жараёнлари кенг муҳокамаларга 
сабаб бўлмоқда. Ҳаттоки, ҳали яку-
ний натижалар эълон қилинмасдан 
туриб, йиғилган овозлар сонига қа-
раб байрам қилаётганларнинг ҳам 
гувоҳи бўлдик. Аслида ҳукумат то-
монидан мазкур ахборот портал 
ёрдамида шу вақтга қадар фақат 
режага киритилиб ҳал қилинмай 
келинаётган долзарб муаммоларга 
ечим топиш, бюджет маблағлари-
нинг маълум бир қисми фуқаро-
ларнинг ташаббуслари билан тақ-

симланиши кўзда тутилган 
эди. Бироқ, амалда лойиҳага 

овоз йиғиш “пойга”сида ғирром-
лик йўли анчагина оммалашди. Бу 
эса аҳоли ўртасида турли эътироз-
ларни келтириб чиқаргани ҳам сир 
эмас.

Масалан, фуқаро телефон рақа-
мини сайтга киритиш орқали битта 
овоз бериш имкониятига эга бўла-
ди. Бу дегани, сим карталарингиз 
қанчалик кўп бўлса, шунча яхши, 
овоз бериш имкониятингиз янада 
ортади.

Ушбу жараённи бизнесга ай-
лантириб олганлар ҳам йўқ эмас. 
Кўча-кўйларда “Бир овоз учун 
битта пепси”, “Битта овоз учун 
бир литр ёғ”, “Бешта овоз учун 1 
кг. шакар” каби ёзувларга гувоҳ 
бўлган бўлсангиз керак, албат-
та. Тасаввур қилинг, кўчада рақа-
мингизга келган смсдаги кодни 
айтишингиз эвазига сизга 1 литр 
ёғ таклиф қилишмоқда. Хўш, бош 

тортасизми? Менимча, бундай 
“ёғли” таклифдан камдан-кам ин-
сон воз кечса керак. Бу эса баъзи 
ташаббусларнинг кўп овоз тўпла-
шига асос бўлмоқда. Аслида бу-
ларда ҳам айб йўқ. Боиси, ҳукумат 
келиб тушган барча ташаббусга 
эмас, фақатгина ғолиб деб топил-
ган ташаббус учун маблағ ажра-

тади. Шу сабабли ҳам фуқаролар 
шундай йўл тутишмоқда. Тўғрида, 
барча ўзини қийнаётган муаммо-
нинг ҳал бўлишини хоҳлайди.

Дарвоқе, “Очиқ бюджет” ло
йиҳасининг иккинчи мавсуми якун-
ланди. Ушбу мавсумда республика 
бўйлаб қарийб 37,6 мингдан ортиқ 
ташаббус овозга қўйилган бўлиб, 

уларга 7,8 миллиондан зиёд аҳоли 
овоз берган. Якунда энг кўп овоз 
тўплаган 1 минг 418 та лойиҳа ғо-
либ деб топилиб, уларга 1 триллион 
72 миллиард 360 миллион сўм маб
лағ ажратиладиган бўлди.

Хусусан, лойиҳанинг иккин-
чи мавсумида Тошкент вилояти-
дан илгари сурилган таклифлар-
нинг 1 минг 950 таси овоз бериш 
босқичига ўтказилган бўлиб, ушбу 
таклифларга жами 660,5 мингта 
овозлар тўплади ҳамда аҳолининг 
қамров даражаси 22 фоизни таш-
кил этди. Якунда 131 та ташаббус 
ғолиб деб топилиб, уларга “Фуқа-
ролар ташаббуси жамғарма”лари-
дан қарийб 95 миллиард сўм маб
лағ йўналтириладиган бўлди.

Шаҳар ва туманлар кесимида 
оладиган бўлсак, энг кўп ғолиб 
бўлган лойиҳа Олмалиқ шаҳрига 
тўғри келмоқда. Улар “Бирлашган 
ўзар” мақолига амал қилиб, 15 та 
лойиҳанинг ғолиб бўлишига эри-
шишди. Шунингдек, Нурафшон 
шаҳрида 14 та, Бўстонлиқ тума-
нида 14 та, Ангрен шаҳрида эса 7 
та ташаббус ғолиблар рўйхатидан 
ўрин олди.

Юқоридагилар оддий рақамлар 
эмас. Бу аҳолини шу пайтга қа-
дар қийнаб келаётган муаммолар 
1 минг 418 тага камайди, дегани. 
Бироқ, улар амалда қачон ечими-
ни топади? Мазкур саволга кўриб, 
кузатиб жавоб оламиз ва шунда-
гина лойиҳанинг қай даржада са-
мара келтираётганига баҳо бера 
оламиз.

Суҳробжон САДИРОВ
/Тошкент ҳақиқати/

Инсоннинг 
ёзуви унинг са-
вияси ва били-
мини дарров 
ошкор қилиб 
қўяди. Ҳарчанд ўзини билимли ва зукко қилиб 
кўрсатмасин, ёзуви уни барибир "сотади". 
Афсуски, бизда савод масаласи ҳануз оғриқ-
ли. Буни кўча-кўйдаги, ижтимоий тармоқлар-
даги ёзувлар исботлайди.

Бунақа одамларга "тўғри ёзгин" десангиз, "мен 
диктант ёзмаяпман", "мен имтиҳонда эмасман" ва 
ҳоказо баҳоналарни рўкач қилишади. Бу билан ўзин-
гизни алдайсиз, саводсизлигингизни яширасиз, хо-
лос. 101 фоиз кафолат билан сиз имтиҳонда диктант 
ёзсангиз ҳам, тўғри ёза олмайсиз! Чунки инсон бир 
хилда ёзади, ёзув эса унинг билимига қараб такомил-
лашиб боради. 

Хатосиз ёзадиган, жумлаларни тўғри 
туза оладиган одам тез кўзга ташла-
нади ва унинг саводли одам эканлиги 
қандайдир бошқа бир текширувга ҳо-
жат қолдирмайди. Баъзи ҳолатларда 
одамларнинг ёзувидан би-
лимли ёки билимсиз экани 
борасида хулосалар чиқари-
лади.
Нима қилиш керак?

Китоб ўқиш керак! Тўғри 
ёзишда сиз она тили ва адаби-
ёт фанларидан мутахассис бўли-
шингиз шарт эмас, айнан кўп китоб ўқийдиган одам 
бўлишингиз керак! Телефонга ажратган вақтингизни 
китоб ё газета ўқишга ажратсангиз, масала ҳал бўлади.

Қаёқдаги  бефойда  нарсаларни томоша қилишни 
бас қилиш керак! Бу қийин иш эмас, қунт керак хо-
лос. Фойдасиз нарсаларни томоша қилиш билан сиз 
ўзингизга берилган умр неъматини исроф қиляпсиз, 
ҳавога совуряпсиз.

Қани, энди айтинг-чи, қуйидаги саволнинг жавоби-
ни ким билади?

Ўзбекистонда неча фоиз аҳоли китоб ўқийди?

Паркент туманининг Кумушкон қишлоғида республи-
када биринчилардан бўлиб “Туризм қишлоғи” лойиҳаси 
амалга оширилди.

Тошкент вилоят ҳоки-
ми вазифасини  бажарувчи 
Зойир Мирзаев Кумушкон 
қишлоғида бўлиб, меҳмон 
уйларининг шарт-шароитла-
ри билан яқиндан танишди. 

Ҳозирги кунда, туманда 
76 та оилавий меҳмон уй-
лари фаолият олиб бораёт-
ган бўлиб, яна  50 дан ортиқ 
оилавий меҳмон уйларини 
ташкил этиш бўйича рўйхат 
шакллантирилган.

Вилоят раҳбари Сўқоқ 

қишлоғидаги "Чашма" МФЙ-
даги эски уйларнинг таби-
ий, асл кўринишини сақлаб 
қолган ҳолда, бу ерда  
ҳунармандчилик, гостро
номик, агро, зиёрат ту-
ризмларини ривожлантириш 
зарурлигини таъкидлади. 
Тор кўчалардан ҳам муҳан-
дислик-коммуникация тар-
моғини ўтказиш бўйича 
масъулларга бир қатор топ-
шириқлар берди.

Ўз мухбиримиз

"Меµмон 
уйлари"
¥УДУДНИНГ АСЛ МУ¥ИТИ ВА 

£И¡ФАСИ АКС ЭТГАНИ БИЛАН ФАЙЗЛИ

Кунлардан бир куни бош 
муҳарриримиз стационарга ту-
шиб қолди. Бу ёқда масъул ко-
тибнинг онаси вафот этган. Иш-
хонада уч киши учун – байрам. 

Аммо, таомилга кўра раҳбарни 
зиёрат қилиш, Абдуғани акани-
кига фотиҳага ўтиб келиш лозим.

Тўлқин иккимиз бир ўқ билан 
иккита қуённи қандай отишни 
мулоҳазалаб бораётиб, пўчоғи 
қалин кузги тарвузлар сотилаёт-
ганини кўриб қолдик. Стационар-
даги раҳбаримизга тарвуз ейиш 
фойдали дея, каттасини сотиб 
олдик. Энди олдимизда кимни 
биринчи кўриш кераклиги ма-
саласи турарди. Азадан чиқиб, 
беморни кўргани бориш яхшими 
ёки аксинча? Қўлимиздаги тарвуз 
ҳар икки ҳолдаям бизга ҳалал бе-
раётганди. Аза жойга тарвуз би-
лан бориш... Раҳбар зиёратидан 
чиққач эса, азали хонадонга ки-
риш учун яна орқага қайтиб ке-
лиш масаласи бор. 

Охири аввал азадор ҳовлига 
ўтишга келишдик, шундоққина 
йўл усти, тарвузни йўл четида 
сигарет сотиб ўтирадиган хотин-
ларга ташлаб кирамиз.

Автобусдан тушгандан кейин, 
тарвузни тиззасида олиб ўтирган 
Тўлқин уни менга кўтартириб қўй-
ди. Ярамас. Бу тарвуздан қандай 
қилиб қутулсам экан. Азали хо-

надонга маҳаллани оралаб ҳали 
анча пиёда юриш керакка ўхшай-
ди...

– Тўлқин, бир куни автобусда 
бир жононни кўриб қолдим.

– Хўш, хўш... Кейин-чи.
– О, бунинг тарихи узун, – мен 

тарвузнинг оғирлигига ишора қи-
ламан. – Ҳам тарвуз кўтариш, 
ҳам ҳикоя қилиш осонмас.

– Беринг менга, – деди Тўлқин 
ва тарвузни ўзи кўтариб олди. – 
Ана энди қулоғим сизда.

– Шундай қилиб, – гап бошла-
диму ҳикояни давом эттириш 
учун ўйлаб олишим керак, ол-
димизда икки хотин биз томонга 
келишмоқда. – Ҳозир, ановилар 
ўтиб кетсин.

– Уларни биз билан нима иши 
бор, – деди Тўлқин имиллаётган 
хотинларга норози қараб. 

– Иши йўқ дейсизу хотин-
ларнинг қулоғи ўткир бўлади, 
гапимизни эшитмасаям оғзинг 
қимирлашидан ҳаммасини би-

либ олишади. Хуллас, бир куни 
автобусда кетворган бир қизни 
кўрдим...

– Буни айтдингиз, кейин-чи...
– Ҳозир, эслаб олай...
– Кейин нима бўлди, кейин...
– Шошилманг, бу орадаги гап

лар анча қизиқ. Абдуғани аканинг 
уйига қанча қолди?

– Яна икки юз қадамларча бор.
Мен шошмасдан, икки юз қа-

дам ерга етадиган ҳикояни бош
лайман. Тезда азали хонадон 

ҳам кўринади. Тарвузни йўл бў
йидаги сотувчи жувонга қолдира-
миз.

– Охирини айтмадингиз-ку.
– Охирини қайтишда айтиб 

бераман. Жуда қизиқ эканми?
– Унчаликмас. Тарвуз ундан 

кўра оғирроқ.
– Қизиқлари олдинда. Аввал 

фотиҳа ўқиб чиқайлик.
... Қайтишда, жа-а инсофим-

ни еб қўймаганим учун ҳикоямни 
охирини бирор эллик қадамлар-
да якунлайман.

Ҳеч қандай висолсиз якунлан-
ган ҳикоядан Тўлқиннинг ҳаф-
саласи пир бўлиб, тарвузни қў-
лимга тутқазади.

– Энди, сиз менинг ҳикоямни 
эшитинг. Бир куни метрода...

Умуман Тўлқиннинг ишқий 
мавзудаги кўп гаплари (худди ме-
ники каби), орзуга айб йўқ, деган-
дай тўқима, хаёлот маҳсули. Бир 
куни ана шундай хаёлот маҳсул-
ларини эшитган бир қишлоқдан 
келган акахоннинг бундай лаҳза-
ларни ўзи ҳам бошидан ўтказги-
си келиб, унга ёпишиб олибди.

– Майли-ю, аммо бу анча ха-
ражатли-да.

– Мана, пул бор!
– Унда мушкулингиз осон 

экан, – дебди Тўлқин ноилож ва 
улар дўкондан колбаса, арақ, яна 
ул-бул харид қилишиб, йўлга ту-
шишибди.

Тўлқин бирор кўп қаватли уй 
ёнига етганларида, ҳамроҳига 
сиз шу ерда қараб туринг, мен 
бир шароитни билиб келай, дея 
кириб кетар экан. Пана жой-
да пича туриб, деразадан бе-
тоқат ҳамроҳини кузатиб, кейин 
шалвираганча чиқиб келаркан: 
ҳафа бўлманг, буниси бўлмаса, 
бошқаси бор...

Бундай “қуруқ қайтишлар” 
орасида Тўлқин: “Нима дейсиз, 
ё уйга қайтамизми?” – деб сўраб 
қўяркан. Акахон эса: “Кўп деган-
дингиз-ку, яна излаб кўрайлик. 
Шунча жойдан келиб, қуруқ қай-
тиб кетмайин”, дермиш. 

Уч-тўрт соат у мавзедан-бу 
мавзега хўп изғиганларидан ке
йин, Тўлқин: “Ака, бугун овимиз 
юришмади. Энди уйга бориб, ён-
бошлаб маишатни қиламиз, кет-
дик!” – дея уйига олиб кетибди.

Бунчалик сарсонгарчиликдан 
ўлардай чарчаган акахон ҳам 
арақнинг кайфи билан тезда тин-
чиб, ўнгида дуч келмаган эҳти-
росларга тушида тўғри келган 
бўлсаям, ажабмас...

Оллоёр БЕГАЛИЕВ,
Ёзувчилар уюшмаси аъзоси

БЎСТОНЛИҚда
бунёд этилади

ДОР Й¤ЛЛАРИ

Шанхай ҳамкорлик ташкилоти сам-
мити доирасида Ўзбекистон ва  Хи-
той ўртасида ҳамкорлик меморанду-
ми имзоланди.

Ушбу меморандумда Ўзбе-
кистонда инвестицион қурилиш 
лойиҳаларини амалга ошириш 
ва дор йўлларини эксплуатация 
қилиш бўйича ҳамкорлик ўрна-
тиш,  битим доирасида инвести-
цион лойиҳаларни оммалашти-
риш учун экспертларни жалб 
қилиш, дор йўлларини қуришга 
мўлжалланган жойларни танлаш 
ҳамда ҳамкорликнинг техник ва 
молиявий даражадаги тафси-
лотларини аниқлаштириш учун 
мутахассислар гуруҳини юбориш 
ҳамда дор йўлларини эксплуата
ция қилиш ва бошқариш бўйи-
ча ўқув курслари ташкил этиш 
кўзда тутилган.

Мазкур битимни тайёр-

лаш доира
сида “CАМCЕ” 
корпорацияси ва-
киллари ҳудуднинг 
инфратузилма ша-
роитларини ўрганиш 
учун Бўстонлиқ тумани-
да бўлишди. Сафар да-
вомида Хитой корпорация-
сининг делегацияси “Чорвоқ” 
дирекциясининг инвестицион 
лойиҳалари билан танишдилар.

Эслатиб ўтамиз, ШҲТ самми-
ти доирасида Хитой ва Ўзбекис
тон ўртасида 15 та ҳужжат имзо-
ланди.

Туризм ва маданий мерос 
вазирлиги Ахборот хизмати

Сиз бунга
нима

дейсиз?

САВОДХОНЛИКНИНГ  
БИРИНЧИ  БЕЛГИСИТ¤Л£ИНЛИ 

ЁЛ¢ОНЛАР

Сергапликда кампирларни ҳам мот қилувчи зангиоталик  кич-
кинтойларнинг суннат тўйларида толёғочдан қамчи ва от қи-
лишга ҳожат қолмади. Ҳомийларнинг  "Саховат" маҳалласидаги 
ижтимоий кўмакка муҳтож, ногиронлиги бўлган оилаларнинг 10 
нафар фарзандлари учун ҳозирлаган совғалари кичкинтойларга 
бир олам шодлик улашди.

Ғамхўрлик

"САХОВАТ" АҲЛИНИНГ ҲИММАТИ

Туризм

Биз ажойиб ёзувчи дўстимиз Тўлқин Эшбек билан тўқсонин-
чи йиллар бошида “Ўзбекистон матбуоти” журналида бир муд-
дат бирга меҳнат қилганмиз. Бош муҳарриримиз Зиёд Исламо-
вич Есенбаев ёш бўлганимиз учун мен ва Тўлқинни “ўғилларим” 
дерди. Тўлқинни олдинроқ ишга олингани, ёши кичкина бўлсаям 
хушомадни яхши эплагани учун ўзига яқин олар, кўпинча калтак 
менинг бошимда синарди.

М. МУҲАМЕДОВА олган суратлар


